
				এই পাতাটির মুদ্রণ সংশোধন করা প্রয়োজন। 
তঁাতিবন্ধ জমিদার-বংশ ।
উপেন্দ্রনারায়ণ চৌধুরী বৰ্ত্তমান তঁাতিবন্ধ জমিদারগণের পূর্বপুরুষ, জমিদার-বংশ এবং জমিদারীর প্রতিষ্ঠাতা । ইনি বারেন্দ্ৰ শ্রোত্ৰিয় ব্ৰাহ্মণ ; ইহার পূর্ব উপাধি সান্যাল ছিল। ১১৪০ বঙ্গাব্দে ইহার জন্ম হয়। ইনি একজন সাধক পুরুষ ছিলেন। ইনি অনেক দেবদেবী ও বিগ্ৰহাদি প্ৰতিষ্ঠা করিয়াছিলেন। কথিত আছে, ভক্তিযোগ দ্বারা ইনি দেবী মহামায়ার সন্দর্শন লাভ করিয়াছিলেন । ইনি শ্ৰীশ্ৰীগোবিন্দ জিউ। বিগ্রহ স্থাপন করেন । ভগবানের নাম সর্বদা স্মরণ করিবার নিমিত্ততিনি তঁহার পুত্রের নামের সহিত র্তাহার গৃহদেবতা শ্ৰীশ্ৰীগোবিন্দ জীউ। বিগ্রহের নাম সংযুক্ত করিয়া দিয়াছিলেন। তদবধি ঐ প্রথানুসারে তাহার বংশধরগণের নামকরণ হইয়া আসিতেছে। ইহার একমাত্র পুত্ৰ গঙ্গাগোবিন্দের সময়ে অনেক ভূসম্পত্তির সৃষ্টি হয়। ইনি বসতবাড়ীর দক্ষিণে দীর্ঘ ছয় বিঘা স্থান-ব্যাপী বিস্তীর্ণ একটী পুষ্করিণী খনন এবং প্ৰতিষ্ঠা করেন এবং তাহার নামানুসারে ‘গঙ্গাসাগর" বলিয়া উহা অভিহিত হয়। অদ্যাপি ঐ পুষ্করিণী বিদ্যমান আছে। গঙ্গাগোবিন্দের প্রথম পক্ষের পুত্র গুরুগোবিন্দ এবং দ্বিতীয় পক্ষের পুত্ৰ দুৰ্গাগোবিন্দ ও বরদাগোবিন্দ। এই গুরুগোবিন্দ হইতে বৰ্ত্তমান বড় তরফ ও নওয়া তরফের সৃষ্টি হইয়াছে এবং দুৰ্গাগোবিন্দ হইতে মধ্যম তরফ ও বরদাগোবিন্দ হইতে ছোট তরফ সৃষ্টি হইয়াছে। ইহাদের সময়ে অনেক সৎকাৰ্য্যের অনুষ্ঠান হয়। এই গুরুগোবিন্দের সময় সম্পত্তির আয় কিঞ্চিদধিক লক্ষ মুদ্রা হইয়াছিল। ইনি অনেক বিগ্ৰহাদি প্রতিষ্ঠা করিয়া তন্মধ্যে তিনটী বপুঃ শিবলিঙ্গ প্ৰতিষ্ঠা করেন। ইহার প্রতিষ্ঠিত পাবনা জেলার অন্তৰ্গত সুজানগর গ্রামে

